
Industria militarra 

A 
rmek beren ekoizpen pro
zesuan arma berrien iker
keta eta garapen alder

diak (I+G), industria militarra, ar
men salerosketa eta esportazioak, 
hala nola estatuaren aurrekontu 
militarrak barne hartzen dituzte. Zi
klo ekonomiko horren ondorioak 
ikusita, ezinbestean galdetu behar 
da nolako ondasunak diren armak, 
eta zer -nolako eragina duten gara
pen produktiboan. Zalantza gutxi
rekin esan daiteke armak ez direla 
kontsumo ondasunak, gehienetan, 
oso ehuneko txiki batean izan ezik, 
ez dietelako jarraitzen merkatuaren 
legeei; izan ere , ez dira sartzen truke 
sareetan eta, hortaz, ez dute gizarte
baliorik eta ez dakarte gizarte-onu
rarik , gehien-gehienak inoiz ere ez 
direlako erabiliko , eta ez direlako 
sartuko ohiko salmenta zirkuitue
tan. Aitzitik, estatuek berek erosiko 
dituzte, armadak hornitu eta arma
tegiak betetzeko. Baina arriskua 
oso handia denez, gastu handiak 
egin beharko dira segurtasuna ber
matzeko. Armak, azkenean, zahar
tu egingo dira, haien bizitza baliaga
rria amaitu egingo da, eta askotan 
hondatu egingo dituzte . Armek, gai
nera, beste okertze batzuk eragiten 
dituzte, inbertsio publikoaren 
emankortasuna gutxitzea dakarte
lako. Izan ere, armadek kontsumi
tzen dituzten diru baliabideek, ma
terialek, ekipo ondasunek, ezagutza 
teknologikoek eta eskulan ez-eman
korrak onura handiagoak ekartzen 
dituzte produkzio zibileko beste 
sektore batzuetan erabiliz gero. Bai
na badaude horiek bezain garran
tzitsuak diren beste arazo batzuk . 
Adibidez, armadek eta armamen
tuek eragin inflazionista dute esta
tuetako ekonomietan, ez dagoelako 
diru-kutxa publikoetan eragiten 
duten gastua berdinduko duen di-

ru-sarrerarik , eta defizit publiko 
handiagoa sortzen dutelako. Hala
ber, aipatutakoak bezain larriak di
ren beste kontu batzuk ere badau
de. Esate baterako , Hirugarren 
Munduan garapen bidean dauden 
herrietara egiten diren arma espor
tazioek gerrak bultzatu egiten dituz
te, eta herri horietako kanpo zorra 
areagotzen dute. Hala, ekonomia ez
garatu horiek ahuldu egiten dira, 
beren baliabide urriak armak eros
teko erabili behar izaten dituztela
ko. Izan ere, gastu hori herritarren 
egoera eta gizartea hobetzeko erabi
liko balitz , garapen mantengarria
goa lortuko litzateke. 

Horiek horrela , begien bistakoa 
ematen du guztiz beharrezkoa dela 
ekonomiaren eta gizartearen ikus
pegitik industria militarra industria 
zibil bihurtzea. Baina industria mi
litarraren birmoldaketaren arazoari 
aurre egiteko orduan, gogoan izan 
behar da proposamenak gizartean 
izan dezakeen eragina. Izan ere, ba
liteke errentagarritasun ekonomi
koaren ikuspegitik zuzena dena, 
sektore honetan galerak oso han
diak direlako, lanaren ikuspegitik 
guztiz desegokia izatea, soldatapeko 
asko lanik gabe geldi daitezkeelako, 
eta familia askok arazo larriak izan 
ditzatekelako: hainbat herrik edo 
are eskualdek ere instalazio edo in
dustria militar horien beharra izan 
dezakete, eta, ixten badira, erkidego 
horien gainbehera ekonomikoa etor 
daiteke. Horregatik, ikuspegi orokor 
batetik planteatu behar da birmol
daketa, eta lurralde esparru jakin 
batean produkzioa aldatzean izan 
daitezkeen ondorio politiko, ekono
miko eta sozialak aztertu behar di
ra. 

Birmoldaketa proposamen horiei 
ikuspegi orokor batetik ekin behar 
zaie . Hitza eman behar zaie admi-

nistrazio lokalei , autonomikoei eta 
estatu osokoei, hala nola sindika
tuei ; gizartean ahalik eta babes za
balena erdietsi behar da mota guz
tietako elkarteen artean: gizarte eta 
giza eskubideen aldeko elkarteak , 
bakearen eta elkartasunaren alde
koak, garapena bultzatzen dutenak, 
auzo elkarteak, bai eta profesionale
nak ere, laguntza teknikoa eman 
dezaten , balio handikoa izango da
eta birmoldaketa-ikerketak egiteko. 
Azkenean, gizartean batasuna lortu 
beharko da, denon konpromisoa, 
industria militarraren birmoldaketa 
egin ahal izateko . Jakina, plantea
tutakoa ez da gauza erraza, eta, as
kotan, asmo onenekin jokatuta ere, 
ezin gauzatuzkoa izango da, eta az
kenean industria itxi egin beharko 
da. Horregatik, edozein birmoldake
ta planek ahalik eta aldeko gehien 
bereganatu behar du, eragindako 
inguruan garapen-plan integral bat 
egiteko, eta enpresa-estrategia era
bili behar du, industriak eta zerbi
tzuak martxan jarri eta inguruko 
sare produktiboa berreskuratzeko. 

Prozesu horretan, sindikatuek 
funtsezko eginkizuna bete beharko 
lukete. Bi arrazoi garrantzitsuren
gatik. Bata etiko edo morala da : 
tresna horiek ez dira ekoitzi behar, 
bizitzak, inguramen-ondasunak, 
ondasun materialak hondatu eta, 
hortaz, herriei sofrimendua eta mi
seria ekartzen dizkietelako. Bestea 
elkartasuna da , eta gizarte klaseez 
duten ikuspegitik sortzen da, langi
leak ordezkatzen dituztelako; hala, 
elkartasuna izan behar da mundu 
osoko langileekin, eta haientzat on
gizate estatu hobea lortu behar da , 
bai alderdi ekonomikoak bai labora
lak bai sozialak barne hartu direnen 
aurka egingo luketelako. 

Arazo bat neukan. Arazoa hau 
zen: zutabe honetarako gai 
aproposa neukan, baina sarre
ra edo antzeko bat behar 
nuen. Sarrera hori hitz bitan 
egin nahi izan eta , akabuan , 
beste zutabe bat atera zait. Be-

go. Oraingo honetarako erabili
ko dut eta kitto. Bi kolpe egingo 

ditut harri batez. Hurrengo zuta-
bean, beraz, bizkaierak mendebaldetik 

muga duen azpieuskalkiaren osasun kaxkarraz 
egin gura nuke berba. Bai , horixe zen eta gaia. 
Izenburua eta guzti aurreratuko dut orain: men
debaldearen mendebaldea. Beste barik, honatx gi
rotzeko moduko galdera-erantzun sorta triste bai
na erreala. 

Zergatik hitz egiten dugu euskaraz gehiago za
kurrekin eta umeekin? Argi dago, sakontasun in
telektual gutxiago eskatzen duelako. Berba baka
rreko hizketaldi primitiboa dialektika landua bai
no askoz errazagoa delako. 

Zergatik harritzen dira giputzak euskara peto
petoan sortzez eta bizitzez bilbotarra zarela esaten 
diezunean? Bilbon jaiotako euskaldunok kontra
koa erakusten diegulako hitzez eta egintzez, batez 
ere hitzez. Euskal ghetoetan bizi direnen kasu 
ohoregarriak salbu , bilbotar euskaldunon egune
roko eta halabeharrezko mintzaira gaztelania da. 

Zergatik ematen dituzte hain datu on eta pozga
rriak inkesta soziolinguistikoek? Piramideen mis
terioa baino misteriotsuagoa da hori. Dirudienez, 
soziolinguista horiek ez dira gure herrian bizi , Mar
titz planetan baizik. Ezagupen-inkestek ainguruen 
sexuak aina erakartzen naute. Erabilpen-inkestak 
dira balio dutenak, hor ikusten baita benetan hiz
kuntza zenbat erabiltzen den. Bizkaiko mendebal
de ustez euskaldunean nahi nuke nik benetako in
kesta bat , oraingoan erabilerari buruzkoa, baita 
Araban ere, eta Iparraldean, eta Nafarroa erdialde
tik behera. Sano egingo genuke negar emaitzok 
ikusita. Errealitatea mingarria izango litzateke. 

Zergatik esaten dute Bilbo ingurura datozen 
kanpotarrek hemen ez dela euskaraz egiten? Ez 
dutelako entzuten. Kanpotarren belarri neutralak 
ere erabileraren barometro mingarriak dira. 

Oskorrikoek dioten lez , zer Euskal Herri litzake 
bere hizkuntza ere galtzen duena? Ba Salamanca, 
Toulousse edo Guadalajararen moduko herria, 
sinpleki , krudelki eta gordinki. 

... kornerra 

MIKEL ELORZA 

Gerogileak 
• Azti , sorgin eta futurologoen sinetsi-zale ez 
naiz batere; areago , fedegabea naiz erabat. 
Nolanahi ere , sinesten dut hitzaren indarrean. 
Oso laburrean pertsona bat topatuko duzula 
esanen dizute , adibidez , fede dun zara eta ziur 
pertsona hori oso laburrean kausitzen duzula. 
Hain zuzen kristalezko bolak seinalatutako la
guna. Politikan asko dabil horrelakoa. PSEk 
eta PPk hasieratik esan zuten IUk bototan or
dainduko zuela Lizarrakoa sinatu izana. Jaki
na , une hartatik bertantxe eurak enkargatu 
ziren, enkargatu zirenez , IUk ordain zezan. 
Manuel Zorrillak, EAEko Auzitegi NagUSiko le
hendakariak esan berri du HBko mahaikideen 
kaleratzeak gizartean asaldura sortuko lukee
la. Sortuko du , bai jauna; eta aukerarik balego 
sor ez dadin Zorrilla eta enparauak arduratu
ko dira gizartea asalda dadin. Futurologoak 
baino , gerogileak baitira. 

